
Біліктілік деңгейі жоғары мамандардың 
лауазымдары

10-кіші бөлімі. Учаскелік дəрігер/Жалпы 
практика дəрігері

 Лауазымдық міндеттері. Аурудың профилактикасын, 
диагностикасын, емделуін, науқастарды оңалтуды 
жүзеге асырады. Білікті, жедел жəне басқа да 
медициналық көмек түрлерін көрсетеді. Науқасты 
емдеу тактикасын анықтайды. Науқасты тексеру 
жоспарын əзірлейді. Клиникалық қараулар мен 
тексерулер, анамнез жинау жəне клинико-зертханалық 
жəне аспаптық зерттеулер мəліметтері негізінде 
диагноз қояды (немесе растайды).



Егер ондай таңдау тексеру нəтижелерінде көзделген 
болса, науқасқа емдеу əдістері мен тəсілдерін, сонымен 
қатар медициналық мақсаттағы бұйымдар мен 
құралдарды таңдау мүмкіндігі туралы ақпарат береді. Өз 
қызметінің көрсеткіштерін талдайды. Емдеу, оңалту, 
сақтандыру мəселелері бойынша өзге мамандармен жəне 
қызметтермен өзара іс-қимылды жүзеге асырады. 
Денсаулық орталықтарымен бірге салауатты өмір 
салтын, дұрыс тамақтануды насихаттауға қатысады. 
Балаларды тамақтандыру, шынықтыру, мектепке дейінгі 
мекемелерге, мектепке дайындау, отбасын жоспарлау, 
контрацепция иммунопрофилактика мəселелері 
бойынша кеңес беру қызметін жүзеге асырады.



    Аурудың жəне қатерлі факторлардың ерте жəне жасырын 
нысандарын анықтауға арналған жұмыстарды жүргізеді, 
олардың науқасқа əсер етуінің төмендеуіне ықпал етеді. Қажет 
болған жағдайда емдеу-профилактикалық ұйымдардың 
мамандарын тарта отырып диагностикалық, емдеу-сауықтыру 
жəне оңалту шаралардың кешенін ұйымдастырады. Жүктілікті 
диагностикалайды, жүктіліктің ағымын қадағалайды, 
жүктілердің экстрагениталдық патологияларын анықтайды жəне 
емдейді, тууға психопрофилактикалық дайындық жасайды. 
Жүктілік пен босануға қарсы көрсетімдерді анықтайды, 
жүктілікті тоқтатуға жолдама береді. Жүктіліктен кейінгі 
мерзімде жəне жүктілігін тоқтатқаннан кейін əйелдердің 
оңалуын жүргізеді. Науқастардың еңбекке қабілетсіз жағдайын 
анықтайды оларға медициналық-əлеуметтік сараптамаға 
жолдама береді.



Жұмысқа орналасуға, жеңілдетілген еңбек 
жағдайына ауыстыруға, санаторлық-курорттық 
емдеуге көрсетімді анықтайды. Бекітілген 
контингенттің денсаулық жағдайына талдау 
жүргізеді, медициналық есепке алу-есеп беpу 
құжаттамасын жүргізеді. Практикаға аурудың 
емі мен профилактикасының жаңа əдістерін 
енгізеді. Өзіне бағынатын орта жəне кіші 
медициналық қызметкерлердің жұмысын 
ұйымдастырады жəне бақылайды. Медициналық 
этиканы, ішкі еңбек тəртібі еңбек қауіпсіздігі мен 
қорғалуы, өрт қауіпсіздігі ережелерінің жəне 
санитарлық-эпидемиологиялық ережелер мен 
нормаларын сақтайды.



Білуі керек: Қазақстан Республикасының Конституциясын, 
Қазақстан Республикасының "Халық денсаулығы жəне 
денсаулық сақтау жүйесі туралы" Кодексін, Қазақстан 
Республикасының "Сыбайлас жемқорлыққа қарсы іс-қимыл 
туралы", "Қазақстан Республикасындағы тіл 
туралы" заңдарын денсаулық сақтау мəселелері жөніндегі 
нормативтік құқықтық актілерді уақытша жұмысқа 
қабілетсіздік сараптамасы мен медициналық-əлеуметтік 
сараптаманың негіздерін, аурулардың халықаралық жəне 
отандық жіктелу негіздерін, медициналық сақтандыру 
негізін, халық денсаулығының статистикасын, денсаулық 
сақтау саласындағы өлшемдер мен көрсеткіштерді, еңбек 
заңнамасы, еңбекті қорғаудың, қауіпсіздік техникасының, 
өндірістік санитарияның жəне өрт қауіпсіздігінің ережелері 
мен нормаларын.
      Біліктілікке қойылатын талаптар. Жоғары медициналық 
білімнің мамандығы бойынша сəйкесті маман 
сертификатының болуы.



11-кіші бөлімі. Ординатор-дəрігер (бейінді маман)

Лауазымдық міндеттері. Білікті, жедел жəне басқа да 
медициналық көмек түрлерін көрсетеді. Науқасты емдеу 
тактикасын, тексеру жоспарын анықтайды. Клиникалық 
қараулар мен тексерулер, анамнез жинау жəне клинико-
зертханалық жəне аспаптық зерттеулер мəліметтері негізінде 
диагноз қояды (немесе растайды). Ем тағайындайды жəне 
оны бақылайды қажетті диагностикалық, емдік, оңалту жəне 
профилактикалық процедуралар мен шараларды 
ұйымдастырады жəне өз бетінше жүргізеді. Егер ондай 
таңдау тексеру нəтижелерінде көзделген болса, науқасқа 
емдеу əдістері мен тəсілдерін, сонымен қатар медициналық 
мақсаттағы бұйымдар мен құралдарды таңдау мүмкіндігі 
туралы ақпарат береді.



Стационарда науқасқа күн сайын қарау жүргізеді. 
Науқастың жағдайына байланысты емдеу жоспарына 
өзгеріс енгізеді жəне қосымша тексеру əдістерінің 
қажеттілігін анықтайды. Диагностикалық жəне емдеу 
процедураларын жүргізудің, аспаптар мен жабдықтарды 
пайдаланудың дұрыстығын бақылайды. Өз жұмысын 
жоспарлайды жəне өз қызметінің көрсеткіштерін 
талдайды. Өз мамандығы бойынша басқа бөлімшелердің 
дəрігерлеріне кеңестік көмек береді. Емдеу, оңалту 
мəселелері бойынша өзге мамандармен жəне 
қызметтермен жұмыс істейді. Практикаға аурудың емі мен 
профилактикасының жаңа əдістерін енгізеді. Өзіне 
бағынатын орта жəне кіші медициналық қызметкерлердің 
жұмысын ұйымдастырады жəне бақылайды. 
Медициналық есепке алу-есеп беру құжаттамасын 
жүргізеді.



3Медициналық этиканы, ішкі еңбек тəртібі, еңбек 
қауіпсіздігі мен қорғалуы өрт қауіпсіздігі 
ережелерінің жəне санитарлық-
эпидемиологиялық ережелер мен нормаларын 
сақтайды. Халық үшін санитариялық ағартуды 
ұйымдастырады жəне жүргізеді жəне салауатты 
өмір салтын насихаттайды.



 Білуі керек: Қазақстан Республикасының Конституциясын, 
Қазақстан Республикасының "Халық денсаулығы жəне денсаулық 
сақтау жүйесі туралы" Кодексін, Қазақстан 
Республикасының "Сыбайлас жемқорлыққа қарсы іс-қимыл 
туралы", "Қазақстан Республикасындағы тіл туралы" заңдарын, 
денсаулық сақтау саласындағы нормативтік құқықтық актілерді, 
уақытша жұмысқа қабілетсіздік сараптамасы мен медициналық-
əлеуметтік сараптаманың негіздерін, бейіні бойынша қызметті 
ұйымдастырудың жалпы мəселелерін, аурулардың халықаралық 
жəне отандық жіктелу негіздерін, медициналық сақтандыру 
негізін, халық денсаулығының статистикасын, денсаулық сақтау 
саласындағы өлшемдер мен көрсеткіштерді, еңбек заңнамасы, 
еңбекті қорғаудың, қауіпсіздік техникасының, өндірістік 
санитарияның жəне өрт қауіпсіздігінің ережелері мен нормаларын.
      Біліктілікке қойылатын талаптар. Жоғары медициналық 
білімнің, мамандығы бойынша сəйкесті маман сертификатының 
болуы.




